
ՈՐՈՇՈՒՄ
2013 թվականի               -ի  N---Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ

<<Հայաստանի Հանրապետության 2013 թվականի պետական բյուջեի մասին>> Հայաս​տա​նի Հանրապետության օրենքի 11-րդ հոդվածի 12-րդ մասին  համապատասխան Հայաստանի Հան​րապետության կառավարությունը   ո ր ո շ ու մ   է. 
1. <<Հայաստանի Հանրապետության 2013 թվականի պետական բյուջեի մասին>> Հայաս​տանի Հանրապետության օրենքի և Հայաստանի Հանրապետության կառավարության 2012 թվականի դեկտեմբերի 20-ի <<Հայաստանի Հանրապետության 2013 թվականի պետական բյու​ջեի կատարումն ապահովող միջոցառումների մասին>> N 1616-Ն որոշման մեջ կա​տա​րել փոփոխություններ և լրացումներ` համաձայն NN 1,2,3,4,5 հավելվածների:
2. Սահմանել, որ ՀՀ կառավարությանն առընթեր պետական եկամուտների կոմիտեն  բյուջետային ծախսերի տնտեսագիտական դասակարգման <<Շենքերի և շինությունների շինարարություն>> հոդվածով նախատեսված Մասնագիտացված շնաբուծական կենտրոնի վերակառուցման աշխատանքների գնման գործընթացն իրա​կա​նաց​նելու է <<Բանակցային ընթացակարգով՝ գնումների հայտարարությունը նախապես հրա​պա​րակելու միջոցով>>  <<Գնումների մասին>> ՀՀ օրենքի 20-րդ հոդվածի 3-րդ մասի 2-րդ կետի հա​մա​ձայն:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հիմնավորում
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀՀ կառավարության որոշման նախագծի
      2013թվականի պետական բյուջեի միջոցներով նախատեսված էր կառուցել Մասնագիտացված շնաբուծական կենտրոն՝ 216000 հազ.դրամ գումարով:

ՀՀ ԿԱ պետական գույքի կառավարման վարչության կողմից աճուրդի է ներկայացվել լուծարման գործընթացում գտնվող «Շինվերանորոգում» ՓԲԸ-ին  պատկանող ք.Երևան Հյուսիսային փող. թիվ 6 հասցեում գտնվող անշարժ գույքը, որը իրենից ներկայացնում է 1256 քառ.մետր շինության տարածք և հարակից 0.68565 հա հողատարածք:  Հաշվի առնելով այն հանգամանքը, որ շնաբուծական կենտրոնի ստեղծման համար առավել նպատակահարմար է ձեռքբերել նշված անշարժ գույքը, որից հետո կատարել նրա վերակառուցում (ստորև ներկայացվում է համապատասխան հիմնավորում՝ վերակառուցման աշխատանքների ծախսերի վերաբերյալ), առաջարկվում է շինարարական աշխատանքների համար նախատեսված գումարից 21700 հազ.դրամը (ինչը կազմում է գնահատված շուկայական արժեքի շուրջ 50 տոկոսը) ուղղել անշարժ գույքի ձեռքբերմանը, 5000 հազ.դրամ ուղղել մասնագիտացված շնաբուծական կենտրոնի կառուցման նախագծանախահաշվային փաստաթղթերում փոփոխություններ կատարելու համար: 
     Անշարժ գույքի ձեռքբերումը նախատեսվում է իրականացնել <<բանակցային ընթացակարգ առանց գնումների հայտարարությունը նախապես հրապարակելու>> գնման ձևով՝ <<Գնումների մասին>> ՀՀ օրենքի 20-րդ հոդվածի 5-րդ մասի 5-րդ կետի հիմքով, հաշվի առնելով այն հանգամանքը, որ ձեռքբերվող գույքի սեփականատեր «Շինվերանորոգում» ՓԲԸ, ըստ ՀՀ ԿԱ  պետական գույքի կառավարման վարչության կողմից ներկայացված գրության (կցվում է) գտնվում է լուծարման գործընթացում:
Հաշվի առնելով այն հանգամանքը, որ շնաբուծական կենտրոնի կառուցման աշխատանքները, (որոնք կտևեն շուրջ 6 ամիս) անհրաժեշտ է ավարտել 2013թ.-ի ընթացքում, հետևաբար՝

  Մասնագիտացված շնաբուծական կենտրոնի վերակառուցման աշխատանքների ձեռքբերումը նախատեսվում է իրականացնել <<բանակցային ընթացակարգ գնումների հայտարարությունը նախապես հրապարակելու>> գնման ձևով՝ <<Գնումների մասին>> ՀՀ օրենքի 20-րդ հոդվածի 3-րդ մասի 2-րդ կետի հիմքով (արտակարգ կամ անկանխատեսելի այլ իրավիճակի առաջացման հետևանքով ծագել է գնման անհետաձգելի պահանջ, և գնումը բաց ընթացակարգով իրականացնելը ժամկետի առումով դարձնում է անհնար):

Մևնույն ժամանակ հաշվի առնելով այն հանգամանքը, որ Մաշտոցի ՀՏ վարչական շենքի վերակառուցման աշխատանքները նախատեսվում են ավարտել հունիս ամսվա սկզբին, ուստի նախագծի 3-րդ հավելվածով նախատեսվում է 3-րդ և 4-րդ եռամսյակներում նախատեսված գումարները տեղափոխել 1-ին կիսամյակ՝ անփոփոխ թողնելով <<Շենքերի և շինությունների շինարարություն>> հոդվածով նախատեսված եռամսյակային համամասնությունների գումարները: 

Մասնագիտացված շնաբուծական կենտրոնի վերակառուցման  աշխատանքների ծախսերի վերաբերյալ
    Առկա նախագծանախահաշվային փաստաթղթերով շնաբուծական կենտրոնի կառուցման նախահաշվային արժեքը կազմում է 225000 հազ.դրամ: ք.Երևան Հյուսիսային փող. թիվ 6 հասցեում գտնվող անշարժ գույքը ձեռքբերելու դեպքում, անհրաժեշտ կլինի վերակառուցման աշխատանքներ իրականացնել նշված տարածքում, ինչը ենթադրում է առկա շենք շինությունների օգտագործում; Ելնելով այդ հանգամանքից գործող նախահաշվային արժեքից հանվում է հողային աշխատանքների, հիմքերի, կոնստրուկցիաների, ծածկերի, արտաքին պատերի կառուցման ծախսերը, որոնք կազմում են 77200 հազ.դրամ: Միևնույն ժամանակ վերակառուցվող տարածքում կարիք կլինի կատարելոււ էլեկտրաենթակայանի (23000 հազ.դրամ), կաթսայատան (15000 հազ.դրամ) և արտաքին ջրագծի (3500 հազ.դրամ) անցկացման (որոնք կառուցման նախագծով նախատեսված չէին, քանի որ հոսանքի մատակարարումը, ջեռուցումը և ջրամատակարարումը պեըք է իրականացվեր տվյալ տարածքին հարակից գտնվող՝ ՊԵԿ ք.Երևան, Ծ.Իսակովի 10 վարչական շենքից) ծախսեր՝ շուրջ 41500 հազ.դրամ գումարով: Հետևաբար շնաբուծական կենտրոնի վերակառուցման աշխատանքները կկազմեն շուրջ՝ 225000-77200+41500 = 189300 հազ.դրամ:
